
Konkors tal-Kredituri ta’ Joseph Ellul 
 
 

 
Il-Qorti; 
 
 
Rat ir-rikors ta’ Joseph Meli ghan-nom u in 
rapprezentanza tas-socjeta` JAV Services Station Limited 
li permezz tieghu huwa espona:- 
 
Illi b’sentenza moghtija mill-Qorti tal-Kummerc fl-20 ta’ 
Novembru 1992 fil-kawza fl-ismijiet Joseph Meli ghan-
nom u in rapprezentanza tas-socjeta` JAV Service Station 
Ltd. Versus Joseph Ellul l-esponenti nomine gie 
kanonizzat kreditur ta’ Joseph Ellul fis-somma ta’ 
Lm808.25 sorte oltre Lm113.51,6, spejjez (Dok. A) u l-
imghax fuq is-sorte mill-1 ta’ Jannar 1992 sad-data tal-
pagament effettiv; 
 



Kopja Informali ta' Sentenza 

Pagna 2 minn 4 
Qrati tal-Gustizzja 

Illi sa llum id-debitur ma hallas xejn minn dan id-dejn; 
 
Illi bic-cedola fuq imsemmija giet depozitata s-somma ta’ 
tletin elf u hames mitt lira (Lm30,500) u ghalkemm gew 
zbankati diversi ammonti ta’ flus ghad fadal bizzejjed minn 
fejn l-esponenti nomine jista’ jissodisfa parti sostanzjoni 
mill-kreditu tieghu; 
 
Illi r-rikorrenti nomine bhala kreditur ta’ l-imsemmi Joseph 
Ellul ghandu jedd ghas-somma li ghadha depositata izda 
ma jistax jizbankja peress illi terzi persuni jidrilhom li 
ghandhom jedd fuqha u ghalhekk, hu mehtieg li jinfetah 
konkors tal-kredituri ta’ l-imsemmi Joseph Ellul fuq dak id-
depozitu; 
 
Ghaldaqstant l-esponenti nomine talab lil din l-Onorabbli 
Qorti sabiex joghgobha tornda l-hrug ta’ avviz dwar dan il-
konkors u dan salv kull provvediment iehor illi joghgobha 
taghti din il-Qorti; 
 
 
Rat id-digriet tat-12 ta’ Ottubru 1999 li permezz tieghu gie 
nominat Dr. Louis Cassar Pullicino bhala kuratur; 
 
Rat in-nota pprezentata mill-istess Dr. Louis Cassar 
Pullicino fis-27 ta’ Novembru 2000; 
 
Rat l-atti kollha tal-process; 
 
 
Ikkonsidrat:- 
 
Din il-procedura giet istigata mill-fatt allegat fir-rikors tas-
socjeta` JAV Service Station Limited li fl-atti tac-Cedola 
Numru 750/96 hemm flejjes sufficjenti biex jigi sodisfatt il- 
kreditu taghha fil-konfront tad-debitur taghha Joseph Ellul, 
liema kreditu jinsab kononizzat b' sentenza tal-Qorti tal-
Kummerc ta' l-20 ta' Novembru 1992; 
 
Kif kien mistenni dina l-Qorti, diversament presjeduta, 
kienet ordnat li jsiru s-soliti  avvizi konformament mad-
dettam ta' l-Artikolu 416(1) tal-Kodici ta' Organizzazzjoni u 

Procedura Civil relattiv ghal proceduri "Fuq il-Konkorsi".  
Dawn jidher li saru kif hekk evidenzjat mid-dokumenti 
esebiti a fol. 9, 10 u 13 tal-process; 
 
Permezz ta' verbal fl-udjenza tat-12 ta' Ottubru 1999 dina 
l-Qorti hatret lill-Avukat Dottor Louis Cassar Pullicino 
bhala kuratur.  Dan minn naha tieghu nforma lill-Qorti 
b'nota ntavolata fis-27 ta' Novembru 2000 illi l-uniku 
konkorrent kienet biss is-socjeta` rikorrenti li ppromuoviet 
it-talba ghal konkors billi l-ebda haddiehor ma kkonkorra; 
 
Effettivament mill-atti processwali ma jirrizultax li kien 
hemm kredituri ohra pretendenti.  Dan nonostante li fir-
rikors promotur taghha s-socjeta` rikorrenti kienet 
ippremettiet illi hi  ma setghetx tizbanka l-ammont 
kanonizzat favur taghha "peress illi terzi persuni jidhrilhom 
li ghandhom jedd" fuq il- bilanc tas-somma depozitata; 
 
Kif gustament rilevat mill-imsemmi kuratur fis-Nota tieghu 
l-procedura ntentata ma tilhaqx u ma tissodisfax r-rekwizit 
baziku ta' l-Artikolu 416 (1) tal-Kap 12 fis-sens illi l-
konkors tal-kredituri jirrikjedi almenu izjed minn zewg 
persuni li jippretendu jeddijiet fuq il-flus depozitati; 
 
Effettivament is-socjeta` rikorrenti ma ressqet l-ebda 
prova dwar l-ezistenza ta' kredituri ohra li kellhom l-allegat 
jedd fuq id-depozitu jew bialnc tieghu.  Li hu maghruf mill-
korp tar-rikors promotur hu li anterjorment ghall-
prezentata ta' din il-procedura kienu gja gew zbankati 
diversi ammonti ta' flejjes mis-somma inizjalment 
depozitata.  Dan forsi jispjega ukoll u ahjar il-fatt illi ma 
kienx ghad fadal kredituri x'jikkonkorru; 
 
Dan kollu premess iwassal ghall-unika konkluzjoni 
possibbli.  Jigifieri li l-procedura intentata mis-socjeta` 
rikorrenti saret "per inutile" u ma setghetx allura tigi 
attivata in kwantu, kif manifest, l-element essenzjali 
taghha ma jokkorrix; 
 
Il-Qorti tinnota wkoll illi s-sentenza li fuqha s-socjeta` 
rikorrenti qed tikkampa l-kreditu taghha inghatat fl-20 ta' 

Novembru 1992, mentri r-rikors de quo gie ipprezentat fid-
9 ta' Marzu 1998; 
 
Dan ifisser li kien gja skorrew hames snin mill-otteniment 
tat-titolu ezekuttiv bil-precitata sentenza u s-socjeta` attrici 
ma gabet l-ebda prova illi hi ottemperat ruhha mad-
dispost sancit fl-Artikolu 258 tal-Kap. 12; 
 
Huwa intuittiv mill-ezami tal-process illi s-socjeta` 
rikorrenti illimitat ruhha li tadempixxi l-obbligu taghha dwar 
l-avvizi fl-ambitu tas-subinciz (1) biss ghall-Artikolu 416 
tal-Kap. 12. Ope legis dan ma kienx jibbasta, stante li s-
subinciz (4) jirrikjedi wkoll li "bl-avviz ghandu jkun notifikat 
ukoll id-depozitant, id-debitur, il-kredituri ezekuttanti kif 
ukoll kull kreditur iehor li fuq talba tieghu jkun gie mahrug 
mandat ta' sekwestru."  Minn dan kollu fl-atti ma jirrizulta 
xejn. 
 
 
Ghal dawn il-motivi mhux il-kaz li din il-Qorti tinoltra ruhha 
jew taghti provvedimenti ulterjuri kif mitlub, anke ghaliex, 
kif premess, il-procedura ntentata minn Joseph Meli 
nomine saret inutilment u ai termini ta' l-Artikolu 416 tal-
Kap. 12 il-konkors tal-kredituri rikjest minnu ma huwiex 
konsentit.  L-ispejjez tal-prezenti procedura huma a kariku 
ta' l-istess Joseph Meli nomine. 
 
 
 
---------------------------------TMIEM--------------------------------- 


